
K.DH.Shk I1.nr.737/24

GJYKATA KOMERCIALE E KOSOVES, Dhoma e shkallés sé dyté, me gjyqtarin
Faton Bajrami né ¢éshtjen pérmbarimore té kreditorit “ProCredit Bank Kosové” ShA me seli né
rrugén Xhorxh Bush nr.26 né Prishting, kundér debitoréve 1) “Cargomax Prishtina” ShPK me
NUI 811168138 dhe seli né magjistralen Komoran-Carralevé né Drenas, 2) L.Sh. me vendbanim
né rrugén ... nr.142 lagjja ... né Prishting, 3) L.Sh.1. me vendbanim né rrugén ... nr.142 lagjja ...
né Prishtiné, 4) A.Sh. me vendbanim né rrugén ... nr.142 lagjja ... né Prishtiné dhe 5) “Allmakes
Global Services Ash” ShPK me NUI 811168120 dhe seli né magjistralen Komoran-Caralevé né
Drenas, me bazé juridike pérmbarimore, duke vendosur lidhur me ankesén e debitoréve té
ushtruar kundér aktvendimit té Gjykatés Komerciale té Kosovés, Dhomat e Shkallés sé Paré,
Departamenti pér Céshtje Ekonomike, KPPP.nr.141/23 té datés 31.01.2024, me daté
07.08.2024, mori kété:

AKTVENDIM

REFUZOHET si e pathemelté ankesa e debitoréve “Cargomax Prishtina” ShPK me seli
né magjistralen Komoran-Carralevé né Drenas, L.Sh., L.Sh.1. dhe A.Sh. é té gjithé nga
Prishtina, dhe 5) “Allmakes Global Services Ash” ShPK me seli né magjistralen Komoran-
Caralevé né Drenas, ndérsa aktvendimi i Gjykatés Komerciale té Kosovés, Dhomat e Shkallés
sé Paré, Departamenti pér Céshtje Ekonomike, KPPP.nr.141/23 té datés 31.01.2024,
VERTETOHET.

Arsyetim

Gjykata Komerciale e Kosovés, Dhomat e Shkallés sé Paré, Departamenti pér Céshtje
Ekonomike, me aktvendimin KPPP.nr.141/23 té datés 31.01.2024, ne dispozitiv té aktvendimit
ka refuzuar si te pabazuar prapésimin e debitoréve “Cargomax Prishtina” ShPK me NUI

811168138 dhe seli né Drenas, L.Sh. me vendbanim né Prishtiné, L.Sh.1. me vendbanim né
Prishting, A.Sh. me vendbanim né Prishtiné, “Allmakes Global Services Ash” ShPK me NUI
811168120 dhe seli né Drenas, i ushtruar kundér urdhrit pérmbarimor P.nr.05/2023 té datés
12.01.2023 té pérmbaruesit privat Isa Gacaferi me seli né Prishtiné.

Kundér kétij aktvendimi né afatin ligjor kané ushtruar ankesé debitorét, (me pretendime
sikur né ankesé) duke kérkuar nga gjykata e shkallés sé dyté té anuloj vendimin e Gjykatés
Komerciale t¢ Kosovés, Dhomat e Shkallés sé Paré, Departamenti pér Céshtje Ekonomike,
KPPP.nr.141/23 té datés 31.01.2024, dhe té bie vendim gé edhe njéheré té shqyrtohet Iénda né
gjykaté. Mbi arsyet e lartcekura ka kérkuar nga gjykata té vendos si né propozimin e
lartpérmendur.

Kreditori ka ushtruar pérgjigje ne ankesé népérmjet sé cilés ka theksuar se aktvendimi i
shkallés sé paré éshté plotésisht i bazuar dhe i mbéshtetur né gjendjen faktike si dhe dispozitat
ligjore. Andaj, gjykatés sé shkallés sé dyté i ka propozuar gé ankesén e debitoréve ta refuzoj si
té pabazuar dhe té vértetoj vendimin e Gjykatés Komerciale t¢ Kosovés, Dhomat e Shkallés sé
Paré, Departamenti pér Céshtje Ekonomike, KPPP.nr.141/23 té datés 31.01.2024.

Ankesa e debitoréve éshté e pathemelté.

Nga shkresat e l&ndés rrjedh se kreditori “ProCredit Bank Kosové” ShA me seli né
Prishtiné, ka paraqgitur propozim pér pérmbarim né zyrén e pérmbaruesit privat Isa Gacaferi me
seli né Prishtiné me té cilin ka kérkuar qé nga debitorét “Cargomax Prishtina” ShPK me NUI
811168138, L.Sh., L.Sh.1., A.Sh. dhe “Allmakes Global Services Ash” ShPK me NUI
811168120, dhe me té dhéna tjera si né hyrje té kétij aktvendimi ta realizoj kérkesén né shumén
prej 13,339.57€ si dhe shpenzimet e proceduré sé pérmbarimit. Propozimit pér pérmbarim ia
kishte bashkéngjitur kopjen e kontraté kornizé FE89.2019; kopjen e kontratés dhe amandamentit
nr.89077500, 89079045; kopjen e planit té pagesés; kopjen dokumentet e biznesit; kopje té
dokumenteve té identifikimit; kopje té pasqyrés sé borxhit; kopjen e noterizuar té kontratsé sé
pengut nr.FE89.2019 dhe kopje e noterizuar t& amendamentit t& saj, dokumentin e titulluar  lista
e pengut” né emér t& Debitoréve nr.kredisé FE89.2019; dokumente t& titulluara “libreza t&
veturave” né€ emér t€ Debitoréve; konfirmimin e regjistrimit t€ pengut R-20190619-434 té
Iéshuar nga ARBK; si dhe dokumentet e identifikimit té paléve.

Pérmbaruesi mé 12.01.2023 e ka nxjerré urdhrin pérmbarimor P.nr.05/2023 me té cilin e ka
lejuar né térési pérmbarimin sipas Propozimit.

Debitorét mé 20.01.2023 me njé parashtresé té pérbashkét kané paraqitur prapésim (duke
kundérshtuar né térési Urdhrin Pé&rmbarimor dhe i ka kérkuar gjykatés gé ta refuzoj pa bazé
ligjore até. Ata kané deklaruar se AGS né cilési té Debitorit i éshté drejtuar me kérkesé Kreditorit,
gé té béjé ri programimin e kredisé pér shkak té pamundésisé sé shlyerjes sé borxhit e cila ka
ardhur si pasoj e pandemisé, sidomos té vitit 2020 dhe 2021, thekson se me daté 12 dhjetor 2022
Kreditori ka refuzuar kérkesén e Debitorit gé té riprogramoj krediné. Sipas tij kjo ¢éshtje

pérmbarimore duhet té trajtohet né proceduré kontestimore pér arsye se: Dokumentet né bazé té
cilave éshté marré propozimi pérmbarues nuk kané titull ekzekutiv, pérkatésisht nuk kané tipare
té pérmbarueshmérisé konform nenit 71, paragrafi 1.1 té LPP-sé. Shton se propozimi pér
pérmbarim éshté né kundérshtim me nenin 38 té LPP-sé. Pérvec késaj ka deklaruar se nuk éshté
caktuar radha e debitoréve solidar, duke theksuar se né propozim pér pérmbarim jané mé shumé
se dy Debitor solidar pra 4 Debitor té cilét jané pérgjegjés solidar (bashkékredimarrés) dhe se
propozuesi nuk e ka caktuar radhén e Debitoréve si dhe pérgjegjésisé solidare, sipas té cilave do
té béhej marrja e mjeteve, andaj sipas tij propozimi pér pérmbarim éshté né kundérshtim me
nenin 39 té LPP-sé. Prapésimit ia ka bashkangjitur e-mailet me titull “Kérkesa pér riprogramim
t€ kredis€”, ndérsa nuk e kané kérkuar shpérblimin e shpenzimeve procedurale lidhur me
paragitjen e Prapésimit.

Kreditori ka paraqitur pérgjigje né prapésim, me té cilén e ka kundérshtuar né térési até
dhe i ka kérkuar gjykatés gé ta refuzoj prapésimin. Ai ka deklaruar se prapésimi i Debitorit éshté
térésisht i pabazuar né ligj dhe se i njéjti &shté paragitur vetém sa pér té penguar procedurén e
ndérmarrjes sé veprimeve pérmbarimore. Ka shtuar se éshté i pabazuar dhe jo ligjor pretendimi
gé pér shkak té pandemisé Covid-19 debitori té krijoj njé lloj amnistie p&r mos pagimin e borxhit,
pér faktin gé Kreditori pérvec se ka financuar dhe pérkrahur né vazhdimési, té njéjtit dhe i éshté
mundésuar paraprakisht ristrukturim i borxhit, ndérsa kérkesa e dyté éshté shqyrtuar nga
Kreditori por e njéjta éshté refuzuar. Pérveg késaj ka deklaruar se éshté i pabazuar dhe jo ligjor
pretendimi gé Kreditori ka paragitur dokumente té cilat kinse nuk i pérmbushin kérkesa té
parapara ligjore, pasi qé ndérmjet paléve jané lidhur marréveshje kontraktuale kreditore né té
cilat jané pércaktuar té drejtat dhe detyrimet ligjore, e pér sigurimin e obligimeve/borxheve gé
rrjedhin nga kjo marréveshje jané lidhur kontrata mbi ekzekutimin e pengut FE89.2019 dhe
amandamenti i saj, si dokument pérmbarues me titull ekzekutiv, né kuptim té nenit 22 paragrafi
1.7 té LPP-sé lidhur me nenin 5 paragrafi 1.7 a. Pér fund ka theksuar se Kreditori né propozim
ka pércaktuar sakté té gjitha elementet dhe té dhénat pérkatése gé rrjedhin nga marréveshjet
kreditore dhe marréveshje e pengut, duke listuar sipas radhés debitorit solidar
(bashkékredimarrés) dhe marrja e mjeteve do té béhet sipas asaj radhe gé jané pérmendur né
propozim pér pérmbarim konform nenit 39.2 té LPP-sé. Pérgjigjes né prapésim nuk i ka
bashkéngjitur asnjé prové, si dhe nuk e ka kérkuar shpérblimin e shpenzimeve procedurale lidhur
me paragitjen e pérgjigjes né prapésim.

Gjykata Komerciale e Kosovés, Dhomat e Shkallés sé Paré, Departamenti pér Céshtje
Ekonomike, pas vlerésimit té prapésimit, pérgjigjes né prapésim dhe shkresave ne 1éndé, ka
nxjerré aktvendimin KPPP.nr.141/2023 té datés 31.01.2024, duke vendosur si né dispozitiv té té
njéjtit.

Né arsyetim té aktvendimit té atakuar gjykata ka vlerésuar se jané plotésuar té gjitha kéto
kushtet té kérkuara me LPP pér caktimin e pérmbarimit né bazé té kontratés pér pengun, pasi
pengu éshté i regjistruar né Regjistrin e Pengut né ARBK me vlefshméri nga data 19.06.2019
deri 19.07.2024.

Dhoma e Shkalles se Dyté e Gjykatés Komerciale vleréson se gjykata e shkallés sé paré,
né bazé té provave té cilat gjinden né shkresat e 1éndés, ka marr aktvendim té drejté dhe té bazuar
né dispozita konkrete ligjore, i njéjti éshté i kuptueshém dhe i garté, prandaj vendimin e gjykatés,
lidhur me kété ¢éshtje e pranon edhe kjo gjykaté, duke vlerésuar se aktvendimi i atakuar éshté i
rregullt dhe i ligjshém, pér arsye se i njéjti nuk éshté pérfshiré né shkelje thelbésore té dispozitave
té procedurés kontestimore nga neni 182, paragrafi 1 dhe 2 té LPK-sé, dhe se drejté éshté
vértetuar gjendja faktike, késhtu gé mund té hetohet dhe vlerésohet ligjshméria e tij, shkelje té
cilat gjykata e shkallés sé dyté i heton sipas detyrés zyrtare né bazé té nenit 194 té LPK-sé.

Gjykata e shkallés sé paré ka konstatuar drejté faktin se baza juridike pér caktimin e
pérmbarimit, kushtet ligjore gé duhet té plotésohen pér té caktuar pérmbarimin sipas dokumentit
té pérmbarimit, parashihen sipas dispozités sé nenit 22 par.1 nén par 1.7 dhe me nenin 5 par.2 i
Ligjit pér Procedurén Pérmbarimore, Ligjit pér Procedurén Pérmbarimore, nr.05/L-118 t&, pér
ndryshimin dhe plotésimin e Ligjit nr.04/L-139 pér Procedurén Pérmbarimore ku né mesin e
dokumenteve pérmbarimore né bazé té cilave organi pérmbarues mund té caktoj pérmbarimin
éshté kontrata pér hipotekén e vértetuar nga organi kompetent dhe regjistruar né regjistrin publik
sipas ligjit si dhe edhe kontrata pér pengun e regjistruar né regjistrin zyrtar té pengut.

Dhoma e Shkalles se Dyté, vleréson se dokumenti né bazé té cilit éshté lejuar urdhri
pérmbarimor paraget dokument pérmbarimor, pér faktin se né rastin konkret pérmbaruesi privat
e ka lejuar pérmbarimin duke u bazuar né Kkopjen e noterizuar té kontratés sé pengut
nr.FE89.2019 dhe kopje e noterizuar t& amendamentit t& saj, dokumentin e titulluar “ lista e
pengut” né emér t& Debitoréve nr.kredisé FE89.2019; dokumente t& titulluara “libreza té
veturave” né€ emér t€ Debitoréve; konfirmimin e regjistrimit t€ pengut R-20190619-434 té
Iéshuar nga ARBK; dhe te njéjtat paragesin dokumente pérmbaruese né kuptim té dispozités sé
nenit 22 par.1 nén par 1.7 i Ligjit pér Procedurén Pérmbarimore, me té cilén parashihet se “1.
Dokumente pérmbaruese jané 1.7. kontrata pér hipotekén e vértetuar nga organi kompetent dhe
regjistruar né regjistrin publik sipas ligjit” ndérsa me ndryshimin dhe plotésimin e Ligjit
nr.04/L-139 pér Procedurén Pérmbarimore me nenin 5 pércaktohet si né vijim” 2. Neni 22 i ligjit
bazik, paragrafi 1., pas nén-paragrafit 1.7.,shtohet nén-paragraf i ri 1.7a. me tekstin si né vijim.
1.7a. kontrata pér pengun e regjistruar né regjistrin zyrtar té pengut.

Gjykata e shkalles se dyté ka analizuar edhe pretendimet debitoréve se nuk kané pasur
mundeési té shlyerjes sé borxhit e cila pamundési ka ardhur si pasoj e pandemisé, pasi ky fakt nuk
paraget shkak nga neni 71 i LPP, né bazé té cilit mund té anulohet urdhri pérmbarimor dhe si te
tilla nuk jané relevante pér vendosje ndryshe prandaj kané rezultuar si té pathemelta té cilat
gjykata ankimore vendosi ti refuzojé ndérsa aktvendimin e atakuar vendosi ta vértetojé.

Pérndryshe, né procedurén pérmbarimore béhet realizimi direkt i mbrojtjes juridike té
konstatuar né dokumentin pérmbarimor i cili pérmban aktin juridik me té cilin vértetohet

ekzistimi i kérkesés dhe se nga ky dokument rrjedh e drejta e organit pérmbarues qé sipas
propozimit té kreditorit té caktoj dhe zbatoj pérmbarimin.

Kompetenca e Dhomés se Shkalles se Dyté pér té vendosur nga ana e gjyqtarit individual
bazohet né dispozitén e nenit 3 paragrafi 2 té LPP-s&, me té cilén éshté paraparé se né shkallén
e dyté vendimet i nxjerr gjyqgtari individual.

Nga té gjitha arsyet e paragitura e né pajtim me dispozitat e nenit 208 dhe 209 paragrafi
1 pika (b) té LPK lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES
Dhoma e shkallés sé dyté
K.DH.SH.II nr.737/24. me daté 07.08.2024
Gjyqtari,
Faton Bajram

